
				এই পাতাটির মুদ্রণ সংশোধন করা প্রয়োজন। 
বলাকা
বৈশাখে সে বিধবার আভরণ খুলি’
তপস্বিনী ধরণীরে সাজায় গৈরিকে
অঙ্গে তা”র পত্রলিখা দেয় লিখে
বসন্তের মিলন-উষায়— এই ধূলি এও সত্য হায় ;–
এই তৃণ বিশ্বের চরণতলে লীন এরা যে অস্থির, তাই এরা সত্য সবি,—
তুমি স্থির, তুমি ছবি,
তুমি শুধু ছবি !
একদিন এই পথে চলেছিলে আমাদের পাশে ।
বক্ষ তব দুলিত নিশ্বাসে ;
অঙ্গে অঙ্গে প্রাণ তব
কত গানে কত নাচে রচিয়াছে
আপনার ছন্দ নব নব
বিশ্বতালে রেখে তাল ; সে যে আজ হ’ল কত কাল !
এ জীবনে
আমার ভুবনে
কত সত্য ছিলে ।

